
нь юу байх юм бэ гэдэг асуулт зүй 
ёсоор гарч ирнэ. мэдээж газар нутаг, 
үндэсний баялагаа барьцаална. 
үр дүнд нь юу болох вэ? монгол 
улсын бүх иргэд эх орондоо хүний 
өмчийг түрээслэн, өр зээл, түрээсэнд 
дарлуулж амьдрана. товчхондоо 
монгол улсын иргэд эх орноо 
авилгачид, гадаадыхнаас түрээсэлж 
амьдрана. маныхан үр хүүхдүүдийн 
маань ирээдүйг баллуурдаж байна. 

Харин, Иргэдийн Оролцооны 
Нэгдэл Нам иргэдийнхээ ирээдүйдээ 
итгэх итгэлийг асааж, айх айдасгүй, 
хийж бүтээх, аюулгүй амьдрах 

үндсэн эрхийг бүрэн эдлүүлэхийн 
төлөө энэ сонгуульд орж байна! 

Эх орондоо түрээстэй амьдрах 
аюулаас сэргийлж нийтийн баялгаас 
хэдхэн хүн давуу эрхээр хулгайлж 
байдаг тэгш бус байдлыг хална. 
үүний тулд сонгогдсон бол бизнесээ 
март, татвараас чөлөөлөгдөж, 
төрөөс тусгай зөвшөөрөл давуу эрх 
эдэлсэн бол ганцхан бизнес хий 
гэдэг зарчмыг хуульчилна. иргэддээ 
биш даргад үйлчилж, баг, хороо, 
дүүргийн түвшинд иргэдээ хянаж, 
хэн нэгний хараат болгох ажлыг 
зохион байгуулдаг засаг дарга нарыг 

буцаан татах эрхийг иргэдийн гарт 
өгнө. 

Ирээдүйг гэрэлтэй болгохын 
тулд 15 минут алхаад очих хүүхдэд 
ээлтэй ойрхон сургууль байгуулна. 
гуравхан цагийн дараа харих цаг 
нь болчихдоггүй, халуун хоолтой 
орчинд, хүүхэд цээжлэх гэж, багш 
нар цээжлүүлэх гэж зүдэрдэггүй 
сургалтыг олгохын төлөө бид 
ажиллана. ирээдүй эздийн төлөөх 
энэ өөрчлөлтийг бид хийж чадна. 
бүхнийг хүүхдийн төлөө! иргэд 
чадна! 

Эхлээд тэд үндсэн хуулийг 
өөрчлөн, улсын дээр нам, намын дээр 
дарга болон түүний эргэн тойрныхон 
зогсож, үндэсний бүх баялаг, газар 
нутаг, эрх мэдлийг эзэмшин, иргэд эх 
орноо түрээсэлж амьдардаг болгохыг 
хүссэн. 

Тэр хүслийг иргэд сөрсөн тул 
биелээгүй. гэвч хуулийн зүсийг 
хувирган баялгийн сан гэдэг сайхан 
нэртэй сан байгуулан, хүүхдийн 
мөнгө, хувьцааны ноогдол ашгийг 
зөвхөн өөрсдөө завших төлөвлөгөөг 
нэгэнт боловсруулсан байна. ман-
ыхан баялгийн сангийн тухай, 
газрын тухай, зөвшөөрлийн тухай, 
түгжрэлийн тухай хуулиудад 
санаагаа шингээн, сонгуулийн өмнө 
яаравчлан баталсан. одоо ялах л юм 
бол орон нутгийн сонгуулийн дараа 
бүхнийг авна хэмээн 2024 оны 10-р 
сарын 14-ний өдрийг тэсэн ядан 
хүлээж сууна. 

Хамгийн түрүүнд түгжрэл 
бууруулах, утаа багасгах, орон 
сууцжуулах, малчдыг хоршоожуулах 
гэх мэт чихэр шиг гоё нэртэй, өндөр 
өртөгтэй төслүүд ярьж иргэдийн 
газрыг булааж авах бэлтгэлээ хангаж 

байна. хоттой хонь үүр шөнөөр 
захаасаа чононд нэг нэгээрээ 
бариулдаг шиг гэр хорооллын 
газрыг сонгуулийн өмнө сэм сэмээр, 
нэг нэгээр нь түүгээд эхэлсэн. нэг 
л мэдэхэд хөршгүй болж үлдсэн 
айлуудыг ганцхан захирамж гаргаад 
газрыг нь хүчээр авах дадлагыг ман 
хийгээд эхэлжээ. 

Булаасан газартаа өөрсдийн 
эзэмшдэг, өөрсдөд нь хамаатай ойр 
дотны, улс төрийг нь санхүүжүүлдэг 
компаниудад төсөл хэрэгжүүлэх 
эрх олгоно. зөвхөн газар, төсөл 
хэрэгжүүлэх эрх олгоод зогсоно 
гэж бодож байна уу. үгүй. тэд 
үргэлжлүүлээд монголын бүх 
иргэдийн төлж буй татвар, байгалийн 
баялгаас олох бүх орлогыг 9-хөн хүн 
удирддаг өнөөх баялгийн сандаа 
бөөгнүүлнэ. үүгээрээ нөгөөх л 
эрхээ олгосн компани, бизнесүүдээ 
дэмжинэ. харин үр дүнд нь хүүхдүүд 
мөнгөгүй, иргэд хувьцааны ноогдол 
ашиггүй, иргэд газаргүй, талхны 
мөнгө залгуулдаг бизнесгүй 
хоцроно.  тэр 9 хүн хэний ч өмнө 
ямар ч хариуцлага хүлээхгүй, тэд 
иргэдээс сонгогдохгүй тул иргэдэд 
үйлчлэх албагүй. тэд уих-ын гишүүд 
биш тул үндсэн хуулийн бус аргаар 
улсын төсвийг төлөвлөж, захиран 
зарцуулах болно.

Нүүрс, алт, зэс гэх мэт ард 
түмний байгалийн баялгийн үнэ 
дандаа өндөр байхгүй гэдгийг ман-
ыхан мэдэж байгаа. үнэ буурчихвал 
яах вэ, төсөлд нь мөнгө дутвал яах 
вэ гэдгийг ч МАН-ынхан тооцсон. 
тэр үед нь ерөнхий сайд бүх 
баялгаа барьцаалан гадаадаас мөнгө 
зээлэх эрхийг ч мөн адил хуулинд 
оруулчихсан байгаа. тэгвэл барьцаа 

ТЭД ЧАДСАНГҮЙ, ИРГЭД ЧАДНА!

СОНГУУЛИЙН ЗАРДЛЫН ТӨСӨВ

ХУЛГАЙЛЖ, ЦӨЛМӨЖ 
БОЛОХ БҮХ ЗҮЙЛИЙГ 

МАНЫХАН АВЛАА. 
ХАНСАНГҮЙ ЭЭ. ОДОО 

ИРГЭДИЙН ЭРХ ЧӨЛӨӨ, 
ӨМЧ ХӨРӨНГӨ, УЛС 
ҮНДЭСТНИЙ СУУРЬ 

БОЛСОН ГАЗАР НУТАГ, 
ЗАЛУУ ҮЕИЙН ИРЭЭДҮЙ 
РҮҮ ХАЛДАХААР ЗЭХЭЖ 

БАЙНА. 

ИОНН-ЫН МАНИФЕСТО

ИРГЭДИЙН САЙН ДУРЫН 
ОРОЛЦОО 

ҮНЭЛЖ БАРШГҮЙ

НАМААС НЭГ НЭР ДЭВШИГЧИД

1.3 САЯ ₮

НЭР ДЭВШИГЧИЙН ЗАРДАЛ

ДЭЭД ХЭМЖЭЭ 
7.9 САЯ ₮

БУСАД ЗАРДАЛ 0 ₮

ИОНН ТООНЫ 
ХЭЛЭЭР

68%

32%

ХҮЙС

ЭМ ЭР

ГИШҮҮДИЙН ТОО: 

6218

18-24 25-34 35-44 45-54 55-64 65 +

НАСНЫ БҮТЭЦ

34

25

НЭР ДЭВШИГЧИД, ХҮЙСЭЭР

эм эр

3

17

127

9

4
7

НЭР ДЭВШИГЧДИЙН 
НАСНЫ БҮТЭЦ

25-30 31-35 36-40 41-45
46-50 51-55 56-60



Ардчилсан Үндсэн 
хуулиа авч үлдэв. 2023 оны 
2, 3 дугаар сард Ардчилсан 
Үндсэн хуулиа авч үлдэхийн 
төлөөх хоёр сарын тэмцэл 
өрнүүлэв. Энэ тэмцэлд 
Иргэдийн Оролцооны Нэгдэл 
Нам ганцаардаж байсан 
юм. Харин УИХ-аас зохион 
байгуулсан хэлэлцүүлэгт 
ирсэн 1500 орчим иргэн 
саналаа өгөхдөө ИОНН-ын 
байр суурийг дэмжсэнээр 
ардчилсан Үндсэн хуулиа авч 
үлдэж чадлаа. 

ХОЁР НАСТАЙ ИОНН-ЫН ОНЦЛОХ 10 АЖИЛ

2 Бүхнийг хүүхдийн төлөө!

УИХ-ын гишүүдийн 
тоог 152 болгохыг 
эсэргүүцэж бууруулав. 
Улс төрийн намуудаас 
ганцхан ИОНН 152 
гишүүнтэй болохыг 
хүчтэй эсэргүүцсэн 
билээ. Бидний тэмцлийг 
иргэд дэмжиж байв. Үр 
дүнд нь гишүүдийн тоо 
126 болж буурав. 

Улаанбаатар хотын 
төвөөр 27500 төгрөгийн 
татваргүйгээр зорчих 
эрхээ авч үлдэв. Иргэд 
хотын төвөөр зорчих 
бүртээ 27500 төгрөгийн 
татвар төлөхөөр хуулийн 
төслийг Засгийн газар 
зэхсэн байлаа. ИОНН 
эрс эсэргүүцэж гарын 
үсэг цуглуулах аян, 
эсэргүүцлийн мэдэгдлийг 
гаргасны үр дүнд иргэд 
чөлөөтэй зорчих эрх 
хэвээр үлдэв. 

Иргэний нийгмээ 
авч үлдэв. 2022 
онд ИОНН Холбоо, 
Сангийн тухай хуулийг 
эсэргүүцэн тэмцсэний 
үр дүнд иргэний 
нийгэм, эрх чөлөөгөө 
авч үлдэв. 

Улс төрийг бага 
зардалтай болгов.  
Жирийн дундаж 
орлоготой иргэн, 
залуучууд улс төрд 
орох, сонгогдох эрхээ 
эдлэх баталгааг 
бий болгохын 
тулд намынхаа бүх 
үйл ажиллагааг 
төлбөрийн чадварт 
нийцүүлэв.

Эмэгтэйчүүд 
квотгүйгээр олонхи 
болов.  Намын дотоод 
ардчилал, мэдээллийн 
хүртээмжийг цахим 
технологи, нээлттэй 
соёл нэвтрүүлэн 
нэмэгдүүлснээр 
ямарваа квотгүйгээр 
эмэгтэйчүүд намын 
шийдвэр гаргах бүх 
түвшинд олонхи болов.  

АРДЧИЛСАН ҮНДСЭН 
ХУУЛИА АВЧ ҮЛДЭВ

ХҮҮХДИЙН МӨНГИЙГ 
ХҮҮХЭД БҮРТ ОЛГУУЛАВ

УИХ-Д 152 ГИШҮҮНТЭЙ 
БОЛОХ ГЭСЭН САНААРХЛЫГ 
ЭСЭРГҮҮЦЭЖ БУУРУУЛАВ

ИРГЭНИЙ НИЙГМИЙГ ЕРӨНХИЙ 
САЙДЫН ХЯНАЛТАД ОРОХООС 
ХАМГААЛЖ АВЧ ҮЛДЭВ

ЭМЭГТЭЙЧҮҮД 
КВОТГҮЙГЭЭР ОЛОНХ 
БОЛОВ

ҮГ ХЭЛЭХ ЭРХИЙГ ХЯЗГААРЛАХ, 
НИЙГМИЙН СҮЛЖЭЭНД ТӨР НОЁРХОХ 
ГЭЖ БАЙСАН ХУУЛИНД ХОРИГ ТАВИУЛАВ

ТӨРИЙН ӨНДӨР АЛБАН ТУШААЛТНЫ 
ЭСРЭГ ҮНДСЭН ХУУЛИЙН ЦЭЦЭД 
ӨРГӨДӨЛ ГАРГАХ ЭРХИЙГ АВЧ ҮЛДЭВ

ХОТЫН ТӨВӨӨР 27К ТӨЛЖ ЯВДАГ 
БОЛОХ ГЭЖ БАЙСНЫГ ЭСЭРГҮҮЦЭЖ 
БОЛИУЛАВ

УЛС ТӨРИЙГ БАГА 
ЗАРДАЛТАЙ БОЛГОВ

100 ДАВСАН 
САЛБАРТАЙ 3 ДАХЬ 
НАМ БОЛОВ

Нийгмийн сүлжээнд 
эрх чөлөөгөө авч үлдэв. 
2023 оны 1-р сард ИОНН 
нийгмийн сүлжээнд 
хүний эрхийг хамгаалах 
тухай хэмээх хуулийн 
төслийг эсэргүүцэн 
давалгаа өрнүүлсний үр 
дүнд хуульд Ерөнхийлөгч 
хориг тавив. 

Хүүхдийн мөнгийг 
тэмцэж олгуулав.  2023 оны 
1-р сарын 1-нээс эхлэн 10 
хүүхэд тутмын 1-д мөнгө 
өгөхгүй болсныг Иргэдийн 
Оролцооны Нэгдэл Нам 
эсэргүүцэн, “Хүүхдийн 
мөнгийг хүүхэд бүрт” 
жагсаалыг Сүхбаатарын 
талбайд зохион байгуулж, 
Үндсэн хуулийн цэцэд 
хандаж амжилтанд хүрлээ.  

Иргэний Үндсэн 
Хуулийн Цэцэд гомдол 
гаргах эрхийг авч үлдэв. 
УИХ, Засгийн газар, Дээд 
шүүх, Прокурын өндөр 
албан тушаалтнууд 
Үндсэн хууль зөрчвөл 
иргэн гомдол гаргах 
эрхийг хүчингүй 
болгохоор Засгийн газар 
санаачилсныг эсэргүүцэж 
иргэдийнхээ эрхийг авч 
үлдэж чадав. 

Орон нутгийн 
иргэдийг улс төрд 
оролцуулав. Хоёр 
жилийн хугацаанд 121 
анхан шатны салбар 
байгуулж, 3 аймаг, 9 
дүүрэг болон нийслэлд 
танхимтай болсноор 
нийт 133 салбар, 
танхимтай болов. 

Бүхнийг хүүхдийн төлөө!

Газар, газрын доорх баялаг, ой, ус зэрэг ард нийтийн баялгийг 
ашиглах, эзэмшихтэй холбоотой хууль тогтоомжийг батлуулах, 
татварын хөнгөлөлт, чөлөөлөлт хүсэх, бизнест онцгой эрх, давуу 
эрх хүсэх зорилгоор төрийнхнийг ятгаж буй  үйлдлийг лоббийн 
үйл ажиллагаа гэж үзнэ.  

Лоббийн тухай хууль батлуулна. Төрийн албан хаагчид 
лоббичидтой уулзалт хийхдээ заавал тэмдэглэл хөтлөх, 
тэмдэглэлийг ил тод байлгах үүрэг хүлээдэг болгоно. Лоббичдыг 
УИХ-ын Ёс зүйн байнгын хороо бүртгэдэг болно.

Татварын хөнгөлөлтийг санаачилж буй эрх бүхий этгээд 
болон түүнээс шууд үр ашгийг нь хүртэх хувь хүн, байгууллагын 
хооронд ашиг сонирхлын нэгдмэл эрх ашиг, сонирхол бий эсэхийг 
нээлттэй хэлэлцүүлж, хэрэв ашиг сонирхлын зөрчилтэй гэж үзвэл 
уг хуулийг УИХ-аар хэлэлцэхгүй байхаар хуульчилна.

Асуудал: Дарга нарын бизнес цэцэглэдэг, иргэдийн бизнес 
дампуурдаг.

Шийдэл 7. 
УЛС ТӨР, БИЗНЕСИЙГ САЛГАНА. УИХ-ын гишүүн, 

Засгийн газрын гишүүн зэрэг төрийн албан хаагчдын бизнест 
татварын хөнгөлөлт үзүүлэхийг хуулиар хориглоно. 

Харанхуй трастын тухай хууль батлуулна. Энэ нь төрийн 
албан хаагчид өөрийн бизнест нөлөөгөө зогсоох тухай хууль 
юм. “Төрд байх хугацаандаа компаниа март” гэдэг зарчмыг 
нэвтрүүлнэ. 

Төрийн өндөр албан тушаалтан, төрийн албан хаагчид 
ажиллах хугацаандаа гадаадын хөрөнгө оруулалт зуучлах, 
оруулсан хөрөнгө оруулалтаас хувь эзэмших, аливаа аж ахуйн 
нэгжээс өөрт хувь эзэмших буюу хамаарал бүхий этгээдэд хувь 
эзэмшүүлэхийг хуулиар хориглоно. 

Улс төрч, төрийн албан хаагчид бизнест хувь эзэмшиж байгаа 
бол уг хувийг шударгаар олсон орлого, оролцоогоороо олж авсан 
гэдгийг нотлох үүрэг хүлээнэ. Бизнесийн хувийг яаж авсныг 
ХОМ (хөрөнгө орлогын мэдүүлэг)-тээ тайлбарладаг болгоно. 
Шударга бусаар олж авсан хувьцаанд ногдол ашиг хуваарилахыг 
түдгэлзүүлдэг хуультай болно. Авлига, шантааж, улс төр, хууль 
хяналтын эрх мэдлээр далайлгаж олж авсан хувьцааг улс хураан 
авч, биржэд нээлттэйгээр борлуулах замаар чөлөөт зах зээлд 
буцааж олгоно.

Асуудал: Нүүрсний хулгай! Нүүрсний хулгай бол татварын 
хулгай юм. Нүүрсний хулгайг оффшор бүсээр дамжиж хийж 
байна. Оффшор бүсийг Монгол орны хилийн сумдын нутаг 
дэвсгэрт байгуулсаар байна. Оффшор бүсийн эзэд нь “оршин 
суугч бус этгээд” буюу Монгол Улсын иргэн биш хүмүүс байдаг. 
Тэдэнтэй наймаа хийвэл НӨАТ төлөхгүй, гааль шалгахгүй. 
Тэдний овоолгод татварынхан нэвтрэх эрхгүй. Төрийн хяналтаас 
гадуур оршиж гадаадын иргэдийн мэдэлд байдаг оффшорууд 
цөөхөн эрх мэдэлтний хулгайн схемд үйлчилж байна. Оффшороос 
хил давуулж богинын тээвэр хийхэд оффшор тээвэр үйлчилж 
байна, бас л татваргүй! Монгол хүн тээвэр хийж болохгүй болсны 
шалтгаан нь эдгээр оффшорыг МАН 2019 онд НӨАТ-ын тухай 
хуульд оруулж баталгаажуулан өөрсдийн ивээлд авсан явдал юм. 

Шийдэл 8.
ОФФШОРГҮЙ МОНГОЛ БОЛНО. Татвараас 100 

хувь чөлөөлдгийг зогсооно. Татварын хөнгөлөлтийг иргэдээр 
хэлэлцүүлнэ, нээлттэй зарлана. 2024 оноос өмнө татвараас 
чөлөөлөгдсөн, хөнгөлөлт эдэлсэн том бизнесийн үйл ажиллагаа 
нийгэмд ямар үр нөлөөтэй байсан тухай нээлттэй сонсгол зохион 
байгуулна.

Цаашид татварын хөнгөлөлт эдэлж буй аж ахуйн нэгж нь 
18 сарын дараа татварын хөнгөлөлтийн үр нөлөөг тайлагнадаг 
болно. Хэрэв татварын хөнгөлөлтийн хугацаа 5 жилээс дээш бол 
жил бүр тайлагнадаг болгож хуульчилна.

Татварын хөнгөлөлтийн талаарх хууль, тогтоомжийг 
санаачилж буй аливаа этгээд тухайн хууль, тогтоомжийг олон 
нийтээр хамгийн багадаа 18 сарын хугацаанд, эрх ашиг нь 
хөндөгдөх бүх талын оролцоог хангаж хэлэлцүүлэх ба тухайн 
зардлыг хууль санаачлагч, уг хуулиас ашиг хүртэх этгээд тус 
тус гаргана.  

Асуудал: Төрд лобби хийх замаар татварын хөнгөлөлт, 
чөлөөлөлт, их хэмжээний зээлийг цөөн “томчууд” олж авдаг. 
Давуу эрхтэй, илүү мөнгөтэй болсны дараа “томчууд” илүү 
мөнгөө төрийнхөнтэй хуваалцах бөгөөд дараагийн илүү мөнгөө 
хаанаас олохыгоо хайдаг. Онилсон шинэ зах зээлээ иргэдэд 
хүршгүй болгохын тулд асар хэцүү шаардлага бүхий тусгай 
зөвшөөрөлтэй болгодог. Тусгай зөвшөөрлийн шаардлагыг зөвхөн 
хэдхэн “томчууд” л хангах ба давуу эрхээр олж авсан илүү 
мөнгөөрөө жижиг, дунд бизнесийг шахаж, боож, зах зээлийг 
нь булаадаг.  Жижиг, дунд бизнесийг хөөж туух, данс хаах, 
дарамтлах ажилд төрийнхнийг хамжилцуулдаг.

Шийдэл 9. 
ЖИЖИГ БИЗНЕСИЙГ ДЭЭРМЭЭС ХАМГААЛНА. 

Банк, санхүүгийн байгууллага, тендер зарлагч, оюуны өмчийн 
бүртгэлийн байгууллага нь бусдын бизнесийн нууцыг дамжуулах, 
өөртөө ашиглахыг гэмт хэрэг гэж үзнэ. Үйлчлүүлэгчийн 
бизнесийн нууцыг хадгалах гэрээг заавал байгуулдаг байхыг 
хуульчилна. 

Татварын хөнгөлөлт эдэлж буй аж ахуйн нэгж нь тухайн 
заасан (татварын хөнгөлөлт эдэлж буй) үйл ажиллагаанаас бусад 
ямар ч чиглэлээр ашгийн төлөөх үйл ажиллагаа явуулахгүй 
байхыг хуульчилна. 

Аливаа салбарын зохицуулалтын журам болон үндсэн 
стандартыг тухайн салбарын мэргэжлийн холбоод нь хүчин 
төгөлдөр хууль тогтоомжийн хүрээнд тогтоож мөрдүүлдэг 
болгоно. Мөн тэдгээрийн орон нутгийн бизнесийн холбоодод 
орон нутагтаа салбарын бизнесийг зохицуулах, хяналт тавих 
эрхийг олгоно. 

Мэргэжлийн холбоод, тэдгээрийн орон нутгийн салбарын 
өөрсдөө зохицуулах, хянах эрх олгогдсон асуудлаар Төрийн 
зүгээс аливаа тусгай зөвшөөрөл олгох, хяналт тавих явдлыг 
зогсооно. 

Асуудал: Төрийн өмчийн аж ахуйн нэгжид шахаа хийх, 
шаардлагагүй олон орон тоо, хэлтэс тасгийг байгуулах, УИХ-аар 
батлагдаагүй төсөл хөтөлбөрт их хэмжээний мөнгө зарцуулах, 
гадаадаас төрийн өмчийг барьцаалж зээл авах, эзэмшилдээ байгаа 
газрыг зарах гээд төсвийн бодлогыг алдагдуулсан олон дампуу 
зүйл хийж байна.

Шийдэл 10. 
ТӨРИЙН ӨМЧӨӨР ТУЙЛУУЛАХГҮЙ. Төрийн өмчийн 

болон орон нутгийн өмчит аж ахуйн нэгж, төсөл хөтөлбөр, 
сангуудаар татварын бодлого гажуудах, төсөвт төвлөрөх ёстой 
орлого урсаж алдагдах явдлыг цэгцэлнэ. Улсын төсвийг зөвхөн 

I ОЙРХОН СУРГУУЛЬ 

“Ойрхон сургууль” хөтөлбөрөөр бага, дунд болон насан 
туршийн боловсролын хүртээмжийг нэмэгдүүлж, хот байгуулалт, 
эрүүл мэнд, нийтийн тээврийн тулгамдсан суурь асуудлыг 
шийдвэрлэнэ. Үүнд:

Асуудал: -Хотод хүүхэд сургуульд хүргэх, сургуулиас авахад 
гардаг түгжрэлээс болж гэр бүлийн хэн нэг нь ажил хийж 
чадахгүй байгаа. 

-Хөдөөд залуу гэр бүлийн эхнэр нөхөр тусдаа амьдарч, гэр 
бүл тогтворгүй болж байна.

Шийдэл 1.    
СУРГУУЛЬД ОЧИХ ХУГАЦАА 15 МИНУТ, СУРГУУЛЬ 

ДЭЭР БАЙХ НЬ 7-11 ЦАГ

Хүүхэд бүр явганаар, эсхүл тээврийн хэрэгслээр гэрээс 
сургууль, сургуулиас гэр хүртэл зорчиход 15 минутаас илүү 
хугацаа зарцуулахгүй байхаар эрх зүй, зохион байгуулалтын 
өөрчлөлт хийнэ. Сургууль дээр өглөө цуглах, орой тарах цагийг 
уян хатан байдлаар зохицуулна. Хүүхэд сургууль дээрээ  7-11 
цагаар байж хөгжих тохитой нөхцөлийг бий болгоно.

Асуудал: Хүүхэд сургуулиасаа өлсөж ирдэг, сургууль дээр 
хөгжих орчин тэгш бус байна.

Шийдэл 2.
 ЭРҮҮЛ, ХООЛТОЙ, ТОХЬ ТУХТАЙ ОРЧИН. 

Уртасгасан цагаар сургууль дээр байх хугацаанд хүүхэд өсөлтийн 
үе шатандаа тохирсон өсөж хөгжих, эрүүл, аюулгүй орчинд 
байх боломжийг бүрдүүлэхэд боловсролын салбарын худалдан 
авалтын бодлогыг чиглүүлнэ. (Жишээлбэл, хүүхэд өдөрт 800-900 
ккал илчлэгтэй хоол идэх хэрэгтэй байдаг.)

Асуудал: Цөөн хэдэн зохиогч сургуулийн хөтөлбөрийг 
хөдөлбөргүй тогтоож төрийн яамаар батлуулснаас болж хүүхдүүд 
ойлгомжгүй номоор явцуу мэдээлэл аван суралцаж байна.

Шийдэл 3.
ОНЦГОЙ, ХҮРТЭЭМЖТЭЙ, ОЙЛГОМЖТОЙ 

ХӨТӨЛБӨР. Сургуулийн үйл ажиллагааны дүрэм, сургалтын 
хөтөлбөр зэргийг дээрээс батлахыг халж, харин сургууль дундын 
мэргэжилтэн, тухайн сургуулийн багш, эцэг эх, асран хамгаалагч 
нар хамтран баталдаг байхаар хуульд өөрчлөлт оруулна. Сурах 
бичиг, дүрс болон дуу бичлэг зэрэг сургалтын агуулгатай аливаа 
контентыг хүүхэд ойлгох шалгуураар хэмжинэ. Сургалтын 
контент нь багш заах, сурагчид сурахад хялбар бөгөөд ухаалаг 
шийдэлтэй байвал зохиогчид нь дэмжлэг үзүүлнэ.

Асуудал: Багш нар хичээлээс гадна элдэв бичиг цаасны 
ажлаар үргэлж дарагддаг. Багшийн ачаалал хэт их, цалин бага. 
Багш нар төрөөс дарамттай, ууртай, стресстэй байна. 

Шийдэл 4. 
АЗ ЖАРГАЛТАЙ, ТӨРӨӨС ДАРАМТГҮЙ БАГШ. 

Багш нар бол ирээдүйг бүтээгчид учир бухимдалгүй, аз 
жаргалтайгаар ажлаа хийх ёстой гэж ИОНН үзэж байна. Иймээс 
багш нарыг дэмжих бодлогыг тууштай баримтална. Багш нар 
хүүхэд сургахаас өөр ажилд дайчлагдахгүй ажиллана. Багшийн 
хөдөлмөрийг хөнгөвчлөх, боловсролыг шинэ техник технологи, 
цахим хэрэгсэл ашиглан хүртээмжтэй олгоход чиглэсэн 
сургалтын техник туслалцааны тогтолцоог бий болгоно.

Асуудал: Хөдөлмөрийн зах зээлд хүний нөөц дутагдаж, нөгөө 
талаасаа залуу эцэг эхчүүд олноороо ажил, орлогогүй байна.

Шийдэл 5. 
АЖИЛТАЙ, ОРЛОГОТОЙ, МЭДЛЭГТЭЙ ИРГЭН. 

Суралцаж буй оюутан, 12-оос доош насны хүүхэдтэй эцэг, эхийн 
цагийн хөдөлмөр эрхлэлт, зайнаас ажиллах боломжийг хялбар, 
уян хатан, нээлттэй байлгах эрх зүйн орчинг бий болгоно. Хүн 
бүрийн насан туршид сурч боловсрох эрхийг хангахуйц нээлттэй 
боломжийг орон нутаг бүрд, сургууль бүрд байлгана.

II  ТЭГШ БОЛОМЖ!

Хувийн хэвшил бол айл өрхийн бөгөөд улс орны орлогыг 
бүрдүүлэгч гол хүч гэж Иргэдийн Оролцооны Нэгдэл Нам 
үздэг учраас хувийн хэвшилд бизнесийн тэгш боломж, эрүүл 
өрсөлдөөний орчинг хангах нь бидний гол зорилтын нэг юм. 

Асуудал: Өнөөгийн бизнесийн орчин нь улс төр маш их 
холилдсон, цөөн хэдэн компани шударга бус давуу байдлыг улс 
төрчидтэй нийлж олж авч, түүгээрээ бусдын бизнесийн орон зайг 
хумьсан, бизнес эрүүлээр өсөж өндийх, тэлэх нөхцөл алдагдсан 
орчин болоод байна. Энэ байдлаас үүдэн залуучууд эх орондоо 
бизнес хийхээс шантарч олноороо гадаад улс руу гарах болсон 
нь манай орны хөгжлийг хойш татах хэмжээнд хүрлээ.  

 Шийдэл 6. 
УЛС ТӨРЧДӨД ХЭН НӨЛӨӨЛЖ ДАВУУ ЭРХ ОЛЖ 

АВАХ ГЭЖ БУЙГ МЭДДЭГ БОЛНО.

“БҮХНИЙГ ХҮҮХДИЙН ТӨЛӨӨ” ХӨТӨЛБӨР
ИРГЭДИЙН ОРОЛЦООНЫ 

НЭГДЭЛ  НАМ ЭНЭ УДААГИЙН 
СОНГУУЛИЙН МӨРИЙН 

ХӨТӨЛБӨРӨӨ ХҮҮХДҮҮДДЭЭ 
ЗОРИУЛЖ БЭЛТГЭЛЭЭ. БИД 

ХҮҮХДҮҮДИЙНХЭЭ ӨНӨӨДӨРТ 
НЬ ОЙРХОН СУРГУУЛЬ АМЬДРАХ 
НИЙГЭМД НЬ ТЭГШ БОЛОМЖ,  
НАСАН ТУРШИД НЬ  ЗУГТМААР 
БИШ ҮЛДМЭЭР НУТАГ, ОРЧИН 

БАТАЛГААТАЙ БАЙЛГАЖ, 
ӨВЛҮҮЛЭН ҮЛДЭЭХИЙН ТӨЛӨӨ 

ТЭМЦЭЖ, ЗҮТГЭЖ, АЖИЛЛАХ 
БОЛНО!

УИХ батлах бүрэн эрхтэй байна гэсэн Үндсэн хуулийн заалтыг 
ягштал мөрдүүлнэ.

Төрийн өмчийн аж ахуйн нэгж үндсэн үйл ажиллагаанаасаа 
өөр зорилгоор хөрөнгө оруулалт хийх, зээл авах нь Улсын төсвийг 
УИХ-аас далдуур баталж буй хэрэг гэж үзнэ. Төрийн өмчийн аж 
ахуйн нэгж үндсэн зорилгоосоо өөр зорилгоор хөрөнгө оруулалт 
хийх, зээл авах аливаа шийдвэрийг УИХ-аас баталсан Төсвийн 
тодотголгүйгээр гаргахыг хориглоно. 

Төрөөс тогтоосон хатуу үнийн бодлоготойгоос бусад төрийн 
өмчийн аж ахуйн нэгж, байгууллага зах зээлийн үнээс доогуур 
үнээр борлуулалт хийх, мөн нийт төрийн өмчийн аж ахуйн нэгж, 
байгууллага зах зээлийн үнээс дээгүүр үнээр худалдан авалт хийх 
нь улсын төсвийг УИХ-аас гадуур баталж, зарцуулж буй хэрэг 
бөгөөд бизнесийн шударга өрсөлдөөний орчинг дордуулах үйл 
ажиллагаа тул хориглоно. 

Төрийн өмчийн газрыг эзэмших, ашиглах явцдаа зориулалтын 
бус хөрөнгө оруулалт хийх, худалдан борлуулах замаар орлого 
олсон этгээдийн хууль бусаар олсон орлоготой тэнцэх нөхөн 
төлбөрийг улсад төлүүлнэ.

III  

Байгаль орчин, иргэний боловсрол нь тогтвортой хөгжлийн 
бат суурь гэж Иргэдийн Оролцооны Нэгдэл Нам үздэг ба дараах 
тогтвортой хөгжлийн бодлогыг иргэдийн идэвхтэй оролцооны 
тусламжтайгаар хэрэгжүүлнэ.

Асуудал: Буруу хийсэн бүтээн байгуулалт бүхэн хөгжлийг 
биш түгжрэл, үер, бухимдлыг авчирч байна. Барилга барихдаа 
хотын ус зайлуулах шугамыг эвдэлж, бороо орох бүрд зам гол 
горхи болж байна. Зам тавихдаа үерийн даланг сүйтгэж хотыг 
тэр чигээр нь үерт автуулах аюул үүсгэж байна.

Шийдэл 11. 
ИРГЭДЭЭС АСУУЖ ШИЙДВЭР ГАРГАДАГ БОЛНО. 

Аливаа бүтээн байгуулалт, хөрөнгө оруулалтын ажлыг иргэдийн 
оролцоогүйгээр шийддэг байдлыг хална.

Төрийн болон орон нутгийн хөрөнгө оруулалтаар аливаа 
бүтээн байгуулалт хийж буй бол тухайн бүтээн байгуулалтын 
байршил сонгох асуудлаар заавал нийтийн сонсгол хийдэг 
болгоно. Сонсголын зардлыг төсөвт тусгана.

Аливаа бүтээн байгуулалт нь орон нутгийн гамшгаас 
хамгаалах байгууламжийг эвдэх, устгах, сулруулах, эсвэл ийм 
байгууламж хийхээр төлөвлөсөн талбайг эзлэх, хашихаар бол уг 
төсөлд зөвшөөрөл олгодоггүй болгож хуульчилна. Аливаа бүтээн 
байгуулалт болон хөрөнгө оруулалтын үйл ажиллагаа эхлэхээс 
хамгийн багадаа нэг жилийн өмнө үйл ажиллагаанд шууд өртөх 
иргэдтэй уулзалт, танилцуулга эхлүүлсэн байхыг хуульчилна. 
Иргэдийн 85 хувь нь дэмжвэл төслийг эхлүүлэх зөвшөөрлийг 
авах ба нөхөн төлбөрийн асуудлыг эрх ашиг нь хөндөгдөж буй 
талуудтай заавал тохирч, гэрээгээр баталгаажуулсан байхыг 
шаардана.  

Асуудал: Иргэдийн амьдрах орчин, бэлчээр, ус зэрэг өдөр 
тутмын амьдралд нь сөргөөр нөлөөлөх шийдвэр төрөөс олон удаа 
гарч байгаа хэдий ч хэн нь ч хэндээ хариуцлага тооцож чаддаггүй.

Шийдэл 12. 
ИРГЭД ХАРИУЦЛАГА ТООЦДОГ БОЛНО. Орон 

нутгийн засаг даргыг огцруулах эрхийг иргэдэд олгоно.  Баг, 
хорооны засаг даргыг сонгосон иргэдийн 50 ба түүнээс дээш 
хувьтай тэнцүү тооны иргэн гарын үсэг зурснаар огцруулдаг 
хууль батална.  

Сум, дүүрэг, аймаг, нийслэлийн засаг даргыг сонгохыг 
дэмжиж саналаа өгсөн төлөөлөгчдийг сонгосон нийт иргэдийн 
50 хувь нь гарын үсэг зурснаар тухайн шатны засаг даргыг 
огцруулдаг болгож хуульчилна. 

Гамшгаас хамгаалах байгууламжийг гэмтээх, өөрчлөх, эвдэх, 
устгах зөвшөөрөл өгсөн орон нутгийн төрийн захиргааны болон 
төрийн агентлагийн ажилтан, албан тушаалтныг төрийн албанаас 
чөлөөлж, дахин төрд ажиллуулах эрхийг хасна. 

Асуудал: Цаг уурын өөрчлөлт! Цаг уурын өөрчлөлтөд дасан 
зохицохгүй бол бэлчээрийн мал аж ахуйд аюул тулгараад байна. 
Өвөлжөөнд нөөцөлсөн өвс хадлан дуусаж, хаврын хавсарга, 
хуурайшил эхэлсний дараа зуны ногоо гартал 100 хоногийн зуд 
эсвэл ган гачиг тогтмол шинжтэй тохиолддог болсон. 

Орчны бохирдол, жорлон, утаа зэрэг асуудалд шийдэл хайхдаа 
туршигдсан зүйлийг иргэдийнхээ амьдралд нэвтрүүлэхгүй 
мөртлөө хортой, аюултай технологийн туршилтад иргэдээ сая 
саяар нь оруулж байна.

Шийдэл 13. 
МОНГОЛОО ОЙЛГОЖ БАГА ЗАРДЛААР ШИЙДНЭ. 

Хур тунадас багатай, гандуу хуурайгаас үүдэн гамшиг тохиолдох 
магадлалтай Монгол оронд эзэмшил газар болон бэлчээрийн 
ногоон бүрхүүлийг нэмэгдүүлэх “Хурын шим” хөтөлбөрийг 
хэрэгжүүлнэ. 

Усны хүртээмж багатай Монгол орны хувьд иргэд ганцаараа 
буюу хамтран өөрийн болон дундын эдэлбэр газарт ногоон 
байгууламж барих, түүнийг хувийн хэвшлийн банк, санхүүгийн 
байгууллагаас санхүүжүүлэх үйл ажиллагааг хөхиүлэн дэмжсэн 
хууль, эрх зүйн орчин бүрдүүлнэ. 

Монгол орны байгаль цаг уур, газар зүйн нөхцөл байдлын 
онцлогт нийцсэн, цаг уурын өөрчлөлтөд дасан зохицох аливаа 
үйл ажиллагааг иргэд хувийн хэвшилтэй хамтран шийдэж үр дүн 
гарч байгаа бол тэдгээр үйл ажиллагааны тогтвортой байдлыг 
хангахад чиглэсэн зохион байгуулалтын ухаалаг дэмжлэг 
үзүүлнэ. Нэг удаагийн далайлтаар кампаничлах замаар аливаа 
тогтвортой шийдлийг устгадаг байдлыг таслан зогсооно.

Орчны бохирдлыг багасгахад иргэдийн оролцоотой, 
тогтвортой шийдлийг дэмжинэ. Иргэд бүтээх, боловсруулах үе 
шатанд нь оролцоогүй, хэрэглээнд нэвтэрсний дараа иргэдийн 
хариу үнэлгээнд суурилсан хөгжүүлэлт хийгдээгүй, Монгол орны 
эрс тэс уур амьсгалд 24 сараас доошгүй хугацаанд туршигдаагүй 
аливаа технологийг улсын төсвөөс санхүүжүүлэхгүй ба түүнд 
Засгийн газрын баталгаа гаргахгүй. 

Иргэний боловсрол, иргэд орчныхоо болон Монгол Улсынхаа 
тогтвортой хөгжилд хувь нэмэр оруулах шийдлийг харилцан 
зөвшилцөж гаргах үйл ажиллагааг иргэний нийгмээр дамжуулан 
дэмжинэ.

ЗУГТМААР БИШ  
ҮЛДМЭЭР НУТАГ

Иргэдийн Оролцооны Нэгдэл Нам (ИОНН)-ын сонгуулийн 
штабаас эрхлэн гаргав.

